CONTRATACIÓN DO SERVIZO DE XESTIÓN E EXPLOTACIÓN DA CAFETERÍA
En virtude da Instrución 4/2013, do 14 de xuño de 2013, da Secretaría Xeral Técnica da Consellería de Cultura, Educación e Ordenación Universitaria, e da Folla de Especificacións Técnicas achegada a dita instrución, así como da lexislación vixente aplicable, o director do IES de Ponteceso, Manuel Varela Domínguez

CONVOCA

Procedemento de contratación do servizo de xestión e explotación da cafetería do citado centro.

O director ten delegada a sinatura polo Secretario Xeral Técnico da Consellería no relativo a este procedemento por Resolución do 14/06/2013, segundo o artigo 16 da Lei 30/1992, do 26 de novembro, de réxime xurídico das Administracións públicas e do procedemento administrativo común.

Prazo de vixencia do contrato.

A citada contratación abranguerá do 1 de febreiro de 2014 ata o 30 de xuño de 2014.
O prazo de duración do contrato non pode ser obxecto de prórroga, segundo a lexislación aplicable.

Condicións de contratación.

As condicións de contratación recóllense na Folla de Especificacións Técnicas e nas Condicións para a contratación do servizo de xestión e de explotación da cafetería en centros públicos non universitarios, proporcionadas pola Consellería de Cultura, Educación e Ordenación Universitaria. As citadas condicións achéganse a esta convocatoria.
Horario de apertura da cafetería.
O horario establecido para a prestación do servizo de cafetería será o seguinte:

	LUNS
	MARTES
	MÉRCORES
	XOVES
	VENRES

	De 8.30 a 14.30
e de 16.15 a 18.15
	De 8.30 a 14.30
	De 8.30 a 14.30
	De 8.30 a 14.30
	De 8.30 a 14.30


En circunstancias excepcionais, previa comunicación por parte da dirección do centro, poderáselle requirir ao adxudicatario para que manteña aberta a cafetería no horario que se lle indique.
Canon anual mínimo esixible.

Segundo dispón o apartado 4.2 das Condicións, o canon mínimo esixible pola explotación e xestión do Servizo de cafetería ascende ao importe de 547 € por curso escolar.
Tendo en conta que a duración deste contrato é de cinco meses o prorrateo correspondente do canon anual ascende a 273,50  €.
Participación nos gastos de consumo.
O contratista deberá asumir a participación nos gastos de consumo correspondentes a electricidade, auga e calefacción nas seguintes porcentaxes:

Electricidade 4.26% da factura do Edificio I.
Auga 2% da factura total do centro.

Calefacción 2.4% da factura total do centro.
Lista de prezos de produtos de obrigada subministración.

Os prezos dos produtos de obrigada subministración serán como máximo os que constan no Anexo III elaborado polo centro e recollido nas condicións publicadas.
Nas propostas poderanse engadir novos produtos á táboa do anexo III e ofertar prezos inferiores.
Presentación de propostas.

As persoas interesadas en presentar unha proposta de participación, cubrirán a instancia a tal efecto que estará á súa disposición no centro, e presentarán a documentación administrativa e técnica requirida nas Condicións achegadas pola Consellería de Cultura, Educación e O. U., en concreto no apartado 6.4. 

Prazo de presentación de propostas:

Dende o día 18 de decembro de 2013 ao día 17 de xaneiro de 2014 ás 14.00 h.
Criterios de valoración.

Serán os recollidos no apdo. 7 das mencionadas condicións.

Adxudicación do contrato.

Valoradas as propostas presentadas, en base aos criterios sinalados, requirirase ao licitador que presentou a proposta clasificada en primeiro lugar para que entregue a documentación indicada no apartado 7.2 das “Condicións” antes do día 28 de xaneiro e proceder á sinatura do contrato.

Ponteceso, a  18 de decembro de 2013

O director 

Asdo.: Manuel Varela Domínguez.

